
.. shrIkRiShNastutiH 3 ..

॥ શ્રીકૃષ્ણસ્તુતિઃ  ૩ ॥
શ્રીનારદ ઉવાચ -
અથ દેવગણૈઃ સાર્દ્ધં શક્રસ્તત્ર સમાગતઃ ।
ગતમાનો ગિરૌ કૃષ્ણં રહસિ પ્રણનામ હ ॥ ૧॥
ઇન્દ્ર ઉવાચ -
ત્વં દેવદેવઃ પરમેશ્વરઃ પ્રભુઃ પૂર્ણઃ  પુરાણઃ  પુરુષોત્તમોત્તમઃ ।
પરાત્પરસ્ત્વં પ્રકૃતેઃ પરો હરિર્માં પાહિ પાહિ દ્યુપતે જગત્પતે ॥ ૨॥
દશાવતારો ભગવાંસ્ત્વમેવ રિરક્ષયા ધર્મગવાં શ્રુતેશ્ચ  ।
અદ્યૈવ જાતઃ પરિપૂર્ણદેવઃ  કંસાદિ દૈત્યેન્દ્રવિનાશનાય  ॥ ૩॥
ત્વન્માયયા મોહિતચિત્તવૃત્તિં  મદોદ્ધતં હેલનભાજનં મામ્ ।
પિતેવ પુત્રં દ્યુપતે  ક્ષમસ્વ પ્રસીદ દેવેશ જગન્નિવાસ ॥ ૪॥
ઓન્નમો ગોવર્ધનોદ્ધરણાય ગોવિન્દાય ગોકુલનિવાસાય ગોપાલાય
ગોપાલપતયે ગોપીજનભર્ત્રે ગિરિગજોદ્ધર્ત્રે કરુણાનિધયે જગદ્વિધયે
જગન્મઙ્ગલાય જગન્નિવાસાય જગન્મોહનાય કોટિમન્મથમન્મથાય
વૃષભાનુસુતાવરાય  શ્રીનન્દરાજકુલપ્રદીપાય શ્રીકૃષ્ણાય
પરિપૂર્ણતમાય  તેઽસઙ્ખ્યબ્રહ્માણ્ડપતયે ગોલોકધામધિષણાધિપતયે
સ્વયમ્ભગવતે સબલાય નમસ્તે નમસ્તે ॥ ૫॥
શ્રીનારદ ઉવાચ -
ઇતિ શક્રકૃતં સ્તોત્રં પ્રાતરુત્થાય યઃ પઠેત્ ।
સર્વા સિદ્ધિર્ભવેત્તસ્ય સઙ્કટાન્ન ભયંભવેત્॥ ૬॥
ઇતિ ગર્ગસમ્હિતાયાં ગિરિરાજખણ્ડે ચતુર્થાધ્યાયાન્તર્ગતા
ઇન્દ્રસ્ય શ્રીકૃષ્ણસ્તુતિઃ  સમાપ્તા ।

